
Annotatsiya. Ushbu maqolada bugungi kunda ta’lim tizimidagi 

yondashuvlarning ahamiyati yoritilgan. Fanlardagi hamkorlikning ta’lim 

muassasalarida joriy etilishining ijobiy tomonlari ko’rsatib o’tilgan. 

Kalit so’zlar: ta’lim, texnologiya, hamkorlik, pedagogika, an’anaviy 

yondashuv, texnologik yondashuv, tadqidiy-ijodiy yondashuv, o’quvchi, o’qituvchi. 

Rеspublikаmiz milliy vа mа’nаviy-mа’rifiy tаrаqqiyotining 

muvаffаqiyatlаrini bеlgilаb bеruvchi tub vаzifаlаrning asosiy hаrаkаtlаntiruvchi 

kuchi pеdаgоgik tехnоlоgiyalаrni аmаliyotgа tаtbiq etish muhim vazifalardаn biri 

hisoblanadi. Hоzirgi vаqtdа barcha ta’lim muassasalarida pеdаgоgik 

tехnоlоgiyalаrni sаmаrаli jоriy etishgа аlоhidа e’tibоr qаrаtilmоqdа. Bu esa ta’lim 

va tarbiya jarayoniga texnologik yondashuvni talab qiladi. 

Bugungi kunda ta’lim-tarbiya jarayoniga an’anaviy yondashuv, tizimli 

yondashuv, texnologik yondashuv, tadqiqiy yondashuv, funksional yondashuv, 

kompleks yondashuv, faoliyatli yondashuv, aksiomatik yondashuv, muammoli-

modulli yondashuvlar mavjud bo’lib, amalda qo’llanilib kelinmoqda. 

XXI asr aql-zakovat va texnik tarqqiyot asri bo’ladi. Shunga asosan ta’lim-

tarbiya jarayoniga yangicha, texnologik yondashish ehtiyojining tug’ilishi tabiiy 

holdir. Amaliyotga keng qo’llanilayotgan yondashuvlarda ta’lim turlaridan 

foydalanish, ularni amalda qo’llash o’z navbatida o’qituvchidan yuksak 

professionalizmni, ijodkorlikni talab etadi. Ammo, texnologik yondashuv 

o’qituvchidan ijodkorlikni, mustaqil o’qish, mustaqil tahlil qilish, xulosa chiqarish 

imkoniyatini beradi. Natijada fan-texnika taraqqiyotining o’ta rivojlangan bir 

davrida axborotlarning keskin ko’payishi va ularni mustaqil o’zlashtirish imkonini 

beradigan yondashuv – bu texnologik yondashuvdir. 

Ta’limga turli yondashuvlar mohiyatiga qisqacha to’xtalib o’tsak: 

Ta’limga an’anaviy yondashuv – buyuk chex pedagogi Komenskiy davridan 

qo’llanilib kelmoqda va o’tgan davrlar ichida ta’limning samarali turlaridan biri 

bo’lib kelgan va bo’lib qolmoqda. Bu ta’lim turini tushuntiruvchi ko’rsatmali ta’lim 

deb ham ataydilar. Bunda o’qituvchi tomonidan bilimlar bayon qilingan 

ma’lumotlar xotirada saqlanadi va mustahkamlanadi. Demak, ta’limga an’anaviy 

yondashuv o’qituvchi – o’quvchi zanjirida amalga oshadi. O’qituvchi kerakli 

ma’lumotlarni so’zlab beradi, tushuntiradi, ko’rsatadi, namuna beradi, isbotlaydi, 

talab qiladi, natija oladi, o’quvchi esa tayyor ma’lumotlarni, ya’ni o’qituvchidan 

eshitganlarni idrok qiladi, xotirasida saqlaydi va aytib beradi hamda o’zlashtirilgan 

ma’lumotlarni umumlashtiradi, kerak bo’lgan vaqtdagina undan foydalanadi. 

Bunday ta’limning markazida albatta o’qituvchi turadi. An’anaviy ta’limning 

qator afzalliklari bilan birga kamchiliklari ham mavjuddir. 

Texnologik yondashuvda shuni alohida qayd etib o’tish joizki, ishlab 

chiqarishda texnik operatsiyalar, hujjatlar talablarga aniq rioya qilinib, 

ishtirokchining salohiyatiga bog’liq bo’lmagan holda ko’zlangan va kafolatlangan 

natijani beradigan texnologik jarayonlar, mahsulot ishlab chiqarishning yagona 

jarayonini hosil qiluvchi operatsiyalar yig’indisi ishlab chiqilgan. Bunday 

texnologik jarayonning asosi sifatida ishchi bajarishi lozim bo’lgan texnik qoidalar, 

talablar, grafiklar mavjudki, ularga qat’iy rioya qilish natijasida ish kim tomonidan 

va qayerda bajarilganligidan qat’iy nazar, mahsulot sifati va natija qo’lga kiritiladi. 

Buni sanoatda texnologik jarayonning takrorlanadigan va qayta tiklanadigan texnik 

tuzilmasi hisoblanadi. Demak, ta’limda texnologik yondashuvda ham 

takrorlanadigan, qayta tiklanadigan jarayonni tarkib toptirish, mazkur 

yondashuvning birinchi sharti hisoblanadi. 

Ta’lim-tarbiya ishlarida qayta tiklanadigan, takrorlanadigan tuzilmani 

yaratish biroz murakkabroq, bunga o’quv-tarbiya ishtirokchilarining qobiliyati, 

o’quv ma’lumotlarini bayon qiluvchilarning texnologik-uslubiy saviyasining turli 

xilligi, ta’lim mazmuni, o’quv materiali turlarining xilma-xilligi, o’quvchi-

talabalarning faoliyatining bir xilda namoyon bo’lmasligi va boshqa sabablar 

to’sqinlik qiladi. Ammo, bu bajarilishi mumkin bo’lgan holdir. 

Zero, ta’lim samaradorligining kaliti, Farberman ta’kidlaganidek, “Bilim yurti 

o’qituvchi va o’quvchining qo’lida ekan, bilim shart-sharoiti, o’qituvchi 

faoliyatining texnologiyalashtirishni, texnologiyani o’zlashtirish, asosini 

pedagoglarni qayta tayyorlash orqali erishish mumkin”. 

Ta’limda tadqiqiy-ijodiy yondashuvda – o’quvchilarda mustaqil o’qish-

o’rganishni tarkib toptirish, muammolarni ochish qobiliyatini o’stirish, yangi bilim 

va tajribalarni tadqiqiy nuqtai nazarda o’zlashtirish, ularni o’rganish yo’llarini izlab 

topish, malakalarini o’stirish asosida maqsad qilib qo’yiladi. 

Tadqiqiy ijodiy ta’limda faoliyatga mustaqillik beriladi, talaba ijodiy, faol ish 

ko’radi. Ma’lumotlar mazmunidan zarur, kerak, talab etilayotgan muammoni o’zi 

izlab topishga harakat qiladi. Bu harakatlar, ishlanishlar, albatta pedagog tomonidan 

boshqariladi, yo’naltiriladi va rag’batlantiriladi. Talabaning mustaqilligi, 

tashabbuskorligi, izlanuvchanligi pedagog tomonidan qo’llab-quvvatlansa, bolaning 

qiziqishlari, fikrlari rag’batlantirib borilsa, tadqiqiy-ijodiy ta’lim texnologiyasi o’z 

muddaosiga yetadi. Bunday yondashuv hozirgi ilmiy pedagogika nazariyasi va 

amaliyotida mahsuldor pedagogik texnologiya varianti hisoblanadi. 

Tadqiqiy-ijodiy ta’lim tajribalarning ko’rsatishicha, o’qitish ishlarining 

teatrlashtirilgan rolli o’yinlar, muammoli ma’ruza, bahs-munozara kabi shakllari va 

aqliy hujum, tanqidiy fikrlash, kichik guruhlarda ishlash, munozara kabi ta’lim 

metodlarini qo’llash yordamida o’tkazilsa maqsadga muvofiqdir. 

Pedagogik texnologiya tizimida tadqiqiy ijodiy yondashuv katta ahamiyat 

kasb etadi. U katta kuch, mablag’ va texnika vositalarini talab etmaydi. Shuning 

uchun maktabbop va o’qituvchilarga qulay. Ammo, shu o’rinda shuni ham e’tirof 

etish joizki ta’limga yondashuvning har birining tadbiq etish sohasi mavjud. Shunga 

asosan, ta’lim-tarbiya jarayonini qayd etilgan yondashuvlar bo’yicha tashkil etishda 

ularning bir-birini to’ldiruvchi tomonlaridan optimal foydalanilsa maqsadga 

muvofiqdir. 

